
Sankatamochana Shriramashtakam

ஸங்கடமோசந ஶ்ரீராமாஷ்டகம்

ஶ்ரீரகு⁴நந்த³ந-பங்கஜலோசந முக்திமஹாஜந-ராவணஹாரீ
த்வம் விபு⁴ஶங்கர-ஸர்வசராசர-த⁴ர்மவிஶாரத³-தை³த்யவிதா³ரீ ।

பாஹி த³யாமய-கார்ம்முகஶோப⁴ந-பூ⁴மிஸுதாத⁴ர-நீலஶரீரீ
ஸங்கடமோசந-கோஶலவந்த³ந லக்ஷ்மணபூர்வஜ-ராமவிஹாரீ ॥ 1॥

ஶாந்தஸுகோமல-நீரஜஸுந்த³ர-ப³ந்து⁴விபீ⁴ஷண-பாலநகாரீ
ஸூர்யகுலோத்³ப⁴வ-தா³ஶரதி²ப்ரிய-பா⁴ரதபூ⁴ஷண-விஶ்வவிஹாரீ ।

வாநர-ப⁴ல்லுக-ஸேவித ஹே க²ர-தூ³ஷணதா³நவ-மாரணகாரீ
ப⁴க்திமதீ-ஶப³ரீ-குலபாலக-தீ⁴வரதாரக-ராக்ஷஸவைரீ ॥ 2॥

ப்³ரஹ்ம-தி³வாகர-வஹ்நிவிநாயக-வாஸவவந்தி³த-ஶீதலவாரி
பாஶி-மஹேஶ-ஸுரார்சித-பங்கஜ-பாத³மநோஹர-ஹைமவிதா⁴ரீ ।

து³ர்க³திநாஶந-து:³க²விநாஶந-மோஹமஹார்ணவ-தாரணகாரீ
ஹே ரகு⁴நாயக-கஷ்டவிமோசக-ஸம்ஸ்ரு’திதாரக-ஜீவநதா⁴ரீ ॥ 3॥

மைதி²லசர்சித-ஶங்கரகோத³ண்ட³-க²ண்டி³த-மண்டி³த-த³ண்ட³கசாரீ
பஞ்சவடீவந-சாரணஶேக²ர-பைத்ரு’கஸத்ய-ஸுபாலநகாரீ ।

பா³லிவிநாஶந-அங்க³த³பா⁴ஜந வாநரபுங்க³வ-ப⁴க்திவிதா⁴ரீ
ஆத³ர்ஶஶாஸக-கோ⁴ஷிதராக⁴வ-விஶ்வஜநாஶ்ரய-போஷணகாரீ ॥ 4॥

ஹே கருணாமய-பா⁴க³வதோத்தம-நீலகலேவர-தா⁴ரணகாரீ
ப⁴க்திமஹாத⁴ந-தா³யக-மாயிக-மாநவபுங்க³வ-கோ³லகசாரீ ।

நாத²மஹாப்ரபு⁴-விஶ்வஸுரேஶ்வர-ஸார்த²கபா⁴ரத-பூ⁴மிவிஹாரீ
வைஷ்ணவநாயக-நாமமஹாஸுக²-கா³யக-பார்வண-ஸௌக்²யவிதா⁴ரீ ॥ 5॥

கௌ³தம-கௌஶிக-ரு’ஷிக³ணார்சித-பா⁴ர்க³வத³ர்ப-விக²ண்ட³நகாரீ
து³ஷ்டத³ஶாநந-மூலவிநாஶந-கௌணபஸங்க⁴-விகா⁴தநபூ⁴ரி: ।

வாநரயூத²-மஹாப³ல-தா⁴ரக-கை³ரிகவஸ்த்ர-விதா⁴ரணகாரீ
ஶ்யாமல-ஸுந்த³ர-நித்ய-நிரஞ்ஜந-தே³வக³ணேஶ்வர-விஷ்ணுமுராரி:॥ 6॥

ஸங்கடமோசந ஶ்ரீராமாஷ்டகம்

மஞ்ஜுளத³ர்ஶந-கஞ்ஜஸுலோசந-நிகுஞ்ஜமோஹந-தா⁴மவிஹாரீ
பிஞ்ஜமஹாத⁴ந-மாநவரஞ்ஜந-ஸஜ்ஜநமஜ்ஜந-பௌருஷபா⁴ரீ ।

தா³நவபஞ்ஜர-பாதிததா³ருண-யுத்³த⁴மஹாஜய-கோ⁴ஷவிதா⁴ரீ
வைஷ்ணவஶஸ்த்ர-விதா⁴ரணஶேக²ர-காலமஹாநல-நாஶநகாரீ ॥ 7॥

அக்ஷயகீர்தி-கு³ணாஶ்ரயகல்பித-காமவிதாட³ந-கல்மஷஹாரீ
த³க்ஷநரேஶ்வர-முக்திஸுரேஶ்வர-காரணகார்ய-விஶேஷவிதா⁴ரீ ।

பா⁴வவிநோத³-கலாகரமாலிக-ஜூடஸுஶோப⁴ந-ஸ்வஸ்திகதா⁴ரீ
நீலவலாஹக-மூர்திமநோஹர-தீர்த²நியாமக-யஜ்ஞவிஹாரீ ॥ 8॥

இதி நந்த³ப்ரதீ³ப்தகுமாரவிரசிதம் ஸங்கடமோசந ஶ்ரீராமாஷ்டகம் ஸம்பூர்ணம் ।

